Bei derer Kur

_____________________

Essig-Patscherln gengan Kater

Und a Fuaßbad für die Katz

Und a biogenes Gschlader

Gengan Stress am Arbeitsplatz

Geng a Schnackerl, geng a wechs Kreuz

Gibt’s Munari im Paket

Und a Spülung gengan Brechreiz

Wann der Bundeskanzler redt

[Ref.]
Bei derer Kur bleim alle gsund

Von Singapur bis Radegund

_____________________

Und a Safterl für die Stunden

Wann es linke Äugerl zuckt

Und a Teetscherl auf die Wunden

Wanns auf Zumpf und Feigerl juckt

Und a Kräuterl übers Köpferl

Geng an Gaachen oder Frust

Und vom AMS a Tröpferl

Gengan Arbeitsplatzverlust

[Ref.] 
Bei derer Kur bleim alle gsund

Von Singapur bis Radegund

_____________________

_____________________

Und a Jaukerl in die Venan

Wann di s Buckeln nimmer gfreut 

Und bei Schock und Gurgelbrennan

Hilft a Schnaps zur rechten Zeit

Inhaliern kann Angst vermindern

Bei Versichrungs-Selbstbehalt

Meditiern kann Schmerzen lindern

Wann a Bomberl awer fallt

[Ref.] 
Bei derer Kur bleim alle gsund

Von Singapur bis Radegund

_____________________

Kalte Umschläg auf die Schläfen

Wirken Wunder bei an Star

Und bei Darmverschluss gibt’s Häfen

Oder Wellness-Seminar

Langsam Gurgeln dreimal täglich

Bei Burnout und Überdruss

Des macht munter und beweglich 

Und halt fit fürn Goldnen Schuss

[Ref.] 
Bei derer Kur bleim alle gsund

Von Singapur bis Radegund

_____________________

